
XIII SEMANA DE CUSTODIA DO TERRITORIO NAS MARIÑAS 

Fortalecendo a resiliencia das nosas fragas

XORNADA DE VOLUNTARIADO

DOMINGO 20 DE SETEMBRO

Limpeza de ríos

Imos achegarnos ó rego de Fonte Xoán (concello de Coirós) para recoller lixo e eliminar invasoras nun 
lugar onde se teñen realizado vertidos incontrolados. O obxectivo é evitar que as enchentes invernais 
arrastren refugallos e propágulos de tradescantia augas abaixo, pois rematarían no espazo natural pro-
texido ZEC Betanzos-Mandeo.

O punto de encontro será o Centro de Saúde de Betanzos ás 9:30 da mañá para compartir vehículos.  
Pensamos remata-la xornada ás 14:00 horas.

O lugar onde actuaremos está xusto a carón dunha estrada local, polo que non hai dificultades de ac-
ceso. É conveniente calzar botas de auga por se hai que meterse no regato a recoller algún refugallo; a  
roupa debe ser axeitada para traballar no monte, en función do tempo que faga. Leva luvas se dispós 
delas; as de coiro son as máis axeitadas para apañar lixo, pero as de xardineiro ou de cociña son as 
aconsellables para arrincar tradescantia. Non esquezas algo de picar e de beber para cando fagamos o 
descanso a media mañá. 

Fragas do Mandeo contratará un seguro de accidentes para os voluntarios, polo que se precisan os  
teus datos con anterioridade (nome e apelidos, DNI, data de nacemento, concello de residencia, móbil  
e correo electrónico). No caso de cancelar a túa participación, por favor, avísanos para non te esperar 
inutilmente e aforrar no seguro. Se tés algún tipo de problema de saúde que deba sabelo a organiza-
ción, por favor, non te esquezas de informar previamente.

A túa participación nesta actividade supón a aceptación da toma de imaxes por parte da organización e 
a súa publicación en informacións relacionadas con ela.

Fragas do Mandeo encárgase da organización o día da xornada. Apunta o seu teléfono: 981 105 903. 
Ese día estará desviado ó móbil da persoa que coordina a xornada.

A Deputación da Coruña financiará nun 80 % os seguros de voluntariado desta xornada.


